
Mediocrité.


ELle eſt icy figurée par vne Dame de bonne mine, qui
de la main droite tient vn Lion attaché à vne chaiſnette,
& de l’autre vn Agneau, auecque ces mots,
Medio tvtissimvs ibis. Par ces deux extremitez elle
fait voir de trop grands reſſentimens, & vne trop grande patience
auſſi, tenant vn milieu entre la Douceur & la Force. Or
eſt icy que ce milieu n’eſt autre choſe que la Mediocrité, à laquelle nous deuons addreſſer toutes nos actions, ſi nous voulons
qu’elles ſoient aſſeurées & hors de danger, puis qu’il eſt
vray, comme dit le Poëte,



Que le meilleur chemin eſt celuy du milieu.

